
Вучоныя-хімікі прапаноўваюць адкрыць цэнтр па праблемах вады 

 
Апошнім часам усё часцей сталі 

праводзіцца форумы, прысвечанын 
праблемам вады: хімікаў, эколагаў, 
медыкаў, вытворцаў актывізавала 
дзесяцігоддзе “Вада для жыцця”, аб'яўленае 
АДН на перыяд з 2005 па 2015 год. 
Напрыклад, хімічны фокультэт БДУ ўжо тры 
гады запар арганізоўвае маладзёжны 
форум па праблемах вады, які мае 
міжнародны статус. А нядаўна вучоныя 
хімфака выступілі на крутлым етале 
“Экалагічны маміторынг і ахова водных 
рэсурсоў як найважнейшыя складнікі ў 
забеспячэнні бяспечных умоў 
жыццядзейнасці”, які быў арганізаваны ў 
межах выставы “Чалавек і бяспека”. 

— Пастаянны рост спажывання вады 
выклікае заклапочанасць вучоных, — 
зазначыла ў сваім дакладзе намеснік дэкана 
хімічнага факультэта БДУ кандыдат 
хімічных навук Таццяна Савіцкая. — 
Звязана гэта з рознымі фактарамі: зменамі 
клімату, характару харчавання чалавека, з 
вытворчасцю такога моднага сёння 
біяпаліва. Каб разабрацца, чаму гэта 
адбываецца, чалавеку патрэбны 
спецыяльныя веды. У галіне 
водаспажывання і водазабеспячэння вельмі 
хутка расце аб'ём прафесій май 
інфармацыі, з'яўляюцца новыя тэхналогіі. 
Даследчыкаў не хапае ва ўсіх галінах 
сучаснай навукі, але асабліва мала 
вучоных, гатовых распрацоўваць новыя 
тэхналогіі ў галіне водападрыхтоўкі. 

Выступоўца зазначыла, што сёння 
неэфектыўна рабіць стаўку на простыя 
рашэнні, такія як, напрыклад, 
водазабеспячэнне з падземных ваданосных 
крыніц. Гідраўлічная якасць вады 
пагаршаецца ў выніку таго, што ваданосныя 
гарызонты выкарыстоўваюцца пастаянна. 
Адзначаецца павышэнне жорсткасці 
падземных вод, павелічэнне ў іх утрымання 
жалеза, марганцу, стронцыю. Словам, 
неабходна шукаць сапраўды новыя 
тэхналогіі, новыя навукаёмістыя рашэнні, 
якія дапамогуць вырашыць праблему 
забеспячэння насельніцтва чыстай вадой. 

Акрамя таго, вельмі важна павышаць 
пісьменнасць жыхароў краіны з мэтай 

зберажэння водных рэсурсаў. Пачаць 
можна з простага, напрыклад, з апытання. 
Т.А.Савіцкэя прывяла прыклад такога 
даследавання ў Ізраілі, дзе ёй нядаўна 
давялося прайці курс па водападрыхтоўцы. 
Аказалася, што насельніцтва многага не 
ведае. Так, большая яго частка ўпэўнена, 
што тарыфы на ваду завышаны на 80%, 
пры гэтым правяраюць і аналізуюць рахункі 
толькі 30% апытаных. Жыхары краіны 
памылкова лічаць, што найбольш 
марнатраўным з'яўляецца паліў газонаў, 
хаця, насамрэч, гэта сліў вады ў бачку 
ўнітаза. Затое каля 80% адзначылі, што 
гатовы скараціць выкарыстанне вады ў 
душы; 74% рэспандэнтаў п'юць ваду з-пад 
крана, што расцэнена арганізатарамі 
апытання як паказчык вялікага даверу да 
сістэмы водазабеспячэння. Такіх апытанні, з 
аднаго боку, паказваюць рэальную сітуацыю 
ў краіне, а з другога — з’яўляюцца 
элементам асветніцкай кампаніі, 
падкрэсліла дакладчыца. 

Таццяна Аляксандраўна прывяла 
даныя апытання, праведзенага ў Маскве. 
Толькі бутэляваную ваду спажываюць 32% 
насельніцтва, ваду з-пад крана — 13%. Пры 
гэтым высветлілася, што спажывальнікі 
бутэляванай вады часта маюць цяжкасці з 
аналізам яе складу і не лічаць, колькі яна 
каштуе. У той жа час вучоныя раяць 
абавязкова глядзець на этыкетку і чытаць, з 
чаго складаецца вада. У нас у рэспубліцы 
падлічана: калі спажываць бутэляваную 
ваду пастаянна, то ў год выдаткі могуць 
дасягнуць звыш 2 мільёнаў рублёў. 

Масла ў агонь падліў загадчык 
лабараторыі цэлюлозы і прадуктаў яе 
перэпрацоўкі НДІ фізіка-хімічных навук БДУ 
доктар хімічных навук Дзмітрый Грыншпан. 

— У нашай краіне даволі высокая 
смяротнасць дарослых, — канстатаваў ён. 
— Гэта можна звязваць з вадой як з 
асноўным прадуктам спажывання чалавека. 
Калі яна недастаткова якасная, то 
праблемы са здароўем не прымусяць сябе 
чакаць. Напрыклад, у Мінску вада на трэць 
хлараваная. Так, з мінска-вілейскай сістэмы 
паступае вада, дзе ўтрыманне хлараформу 
перавышае паказчыкі для пітной вады ў тры 

разы. Тым не менш яе называюць менавіта 
пітной. У той жа час для бутэляванай пітной 
вады ўвогуле забаронена прымяняць хлор 
для абясшкоджвання. 

Ваду трэба абараняць ад чалавека, 
зазначыў вучоны. Людзі забруджваюць ваду 
цяжкімі металамі, нітратамі, сінтэтычнымі 
паверхнева-актыўнымі рэчывамі, нафта-
прадуктамі, арганічнымі злучэннямі, 
фарбавальнікамі, гербіцыдамі — усё гэта 
трапляе ў ваду ў выніку гаспадарчай 
дзейнасці чалавека. Ёсць нарматыўныя 
дакументы, якія забараняюць скід такіх 
рычываў у вадаёмы, некаторыя беларускія 
патрабаванні нават больш жорсткія, чым 
еўрапейскія ці амерыканскія. Тым не менш 
далёка не заўседы яны выконваюцца. 
Дзмітрый Давыдавіч прывёў прыклады, калі 
прамысловыя прадпрыемствы проста 
ігнаруюць неабходнасць ачысткі вады. Па 
яго словах, вядомая фабрыка па 
вытворчасці касметыкі, якая размяшчаецца 
ў цэнтры сталіцы, увогуле не мае 
ачышчальных збудаванняў. 

Усе гэтыя факты вучоныя прывялі 
нездарма: на іх думку, у Беларусі трэба 
пачынаць рыхтаваць спецыялістаў па вадзе. 
На гэты момант у нашай краіне няма 
магчымасці праслухаць інтэграваны курс па 
вадзе нават у межах экалагічных, хімічных 
спецыяльнасцей. У некаторых дзяржавах 
такія курсы арганізоўваюцца. Так, намеснік 
дэкана хімічнага факультэта прайшла такі 
міжнародны курс у Ізраілі ў складзе групы 
навучэнцаў з 20 краін. У курс уваходзілі 
хімічныя, мікрабіялагічныя, эпідэміялагічныя 
аспекты якасці вады, разглядаліся метады 
аналізу якасці вады, воднае заканадаўства, 
водны менеджмент, нават пытанні воднага 
тэрарызму, інавацыйныя тэхналогіі 
водападрыхтоўкі. 

Яшчэ ў 2003 годэе ЮНЕСКА звярнула 
ўвагу на праблему падрыхтоўкі 
спецыялістаў па вадзе, і нават больш — на 
неабходнасць рэформы ў адукацыі па гэтым 
напрамку. Быў створаны Інстытут па 
распаўсюджванні ведаў аб вадзе ў 
Галандыі, буйны нацыянальны вучэбны 
цэнтр па гэтай жа праблематыцы ў Францыі. 
Існуюць падобныя структуры ў Мексіцы, 
Польшчы. Беларускія вучоныя вядуць 
гаворку аб тым, што і ў нашай краіне 
мэтазгодна арганізаваць вучэбна-навукова-
вытворчы цэнтр па вадзе. На іх думку, ён 

можа быць створаны на базе хімічнага 
факультэта. 

Іна Нікіценка. 

